
Aningaasaqarnermut Akileraartarnermullu Ataatsimiititaliap tallimanngornermi 
ulloq 28. marts 2014-imi aalajangiineranik Naalakkersuisunut ilisimatitsineq 

Tunumi Kalaallit Nunaata imartaani avaleraasartuunik uumassusilinnik misissuisut 
misissuinissaannut aningaasaliissutissat pillugit ilassutitut aningaasaliisoqarnissaanik 
qinnuteqaat (Suliaq nr. 01.31.06/14-00659) 

Naalakkersuisut inassutigaat, 
konto pingaarnermut Sl.02.02-mut, Aalisarsinnaassutinik tunisinernut tunnga
sumut, aningaasaliissutit 3,0 mio. koruuninik amerlineqassasut, aamma 
konto pingaarneq 77.0S.02-mut, Pinngortitaleriffimmut tunngasumut, aningaa
saliissutit 2,0 mio. koruuninik amerlineqassasut, kiisalu 
1ST-mi angusassatut missingersuutigineqartoq 1 mio. kr.-inik pitsanngoriassa
soq. 

Aningaasaqarnermut Ataatsimiititaliap oqaaseqaatai 
Biologit 2014-imi avaleraasartuunik misissuisinnaaqqullugit ilassutitut 
aningaasaliissuteqarnissaq Naalakkersuisut qinnutigaat. Tunup imartaani tamarmi 
avaleraasartuut amerlassusiat siaruarsimassusiallu pillugit uppernarsaatissanik pis
sarsiniarnissamut aningaasat atorneqassapput. Kalaallit Nunaata sineriaa avale
raasartooqalerfiusutut pisassiissutit ilaannik, amerlassusiannik siammarsimassusiannillu 
biologit misissuinerat aammalu pisarineqartut amerlassusiinik paasiissutissiissutit 
aallaavigalugit nalilerneqarlutillu naatsorsorneqartunik piumasaqaateqarsinnaasoq 
Naalakkersuisut paasissutissiissutigaat. Aammattaaq Pinngortitaleriffik 
aningaasaliiffigineqartussaq siunertamut tassunga aningaasaliissuteqanngitsoq 
N aalakkersuisut paasissutissiissutigaat. 

Aningaasaqarnermut Ataatsimiititaliap aalajangiinera 
Naalakkersuisut inassuteqaataat Aningaasaqarnermut Ataatsimiititaliamit akuerineqarput. 

